
Nazioarteko babesa zera da, Europar Batasunetik 
kanpoko herrialdeetako herritarrei eta aberrigabeei 
ematen zaien babesa, beren herrialdera itzuli ezin 
direnean giza eskubideak arrisku larrian daudelako. 
Nazioarteko babesa onartuta duten pertsonek ber-
matuta dute ez dituztela beren herrialdera itzuliko, 
ezta kanporatuko ere. Nazioarteko babesaren 
barruan sartzen dira asilo-eskubidea eta babes 
subsidiariorako eskubidea.

Errefuxiatu-izaera aitortzen zaienei ematen zaien 
babesa da asilo-eskubidea.

Babes subsidiariorako eskubidea, berriz, errefuxiatu 
izateko baldintzak betetzen ez dituzten pertsonei 
aitortzen zaie, baldin eta, jatorrizko herrialdera itzu-
liz gero, haien bizitza eta osotasuna benetako 
arrisku larrian egongo liratekeela sinesteko arrazoi 
sendoak badituzte, eta ezin badute edo, aipatutako 
arriskuaren ondorioz, ez badute nahi herrialde 
horren babesa jaso.

Nor hartzen da nazioarteko babesaren eskatzailetzat? 
Europar Batasuneko kide ez diren hirugarren herrialdeetako atzerrita-
rrak, baldin eta Espainian nazioarteko babes-eskaera egin eta izapidetze-
ko onartu bazaie. Nazioarteko babes-eskatzailearen estatutua eskatzen 
den unetik hasi eta Administrazioaren erantzuna jaso arte egoten da 
indarrean

Zein epetan eska daiteke nazioarteko babesa? 
Nazioarteko babesa eskatzeko hilabeteko epea dago Espainian, atzerrita-
rra Espainiara iristen denetik hasita edo, bestela, jazarpena edo kalte 
larria jasateko beldur oinarriduna justifikatzen duten gertakariak gertat-
zen direnetik.

Non eskatu behar da nazioarteko babesa Espainian? 
Madrilen nazioarteko babesa eskatzeko, hitzordu bat eskatu behar da 
Administrazio Publikoen egoitza elektronikoaren webgunean (https://
sede.administracionespublicas.gob.es/) eta, horren ondoren, zuk zero-
rrek joan beharko duzu Asilo eta Babesaren Bulegora edo hitzordua 
ematen dizun Atzerritarren Bulegora. Era berean, Espainiara iristen 
bazara eta ezin baduzu Espainiako lurraldean sartu, mugako postu 
batean ere egin dezakezu eskaera.

Nolakoa da nazioarteko babesa eskatzeko prozedura?  
Hitzordua lortu ondoren, hitzordua eman dizun Asilo eta Babes Bulegoan 
edo Atzerritarren Bulegoan formalizatu behar da nazioarteko babes-eskaera. 
Hitzordu horretan, elkarrizketa pertsonal bat egiten da, pertsona horrek 
nazioarteko babesa zergatik eskatu nahi duen jakiteko. Eskaera formalizatu-
takoan, hura ebazten den arte, nazioarteko babesaren eskatzailea dela 
egiaztatzen duen dokumentazioa emango zaio ("txartel zuria" esaten zaio).

Zer arrazoigatik eska daiteke nazioarteko babesa?  
Nazioarteko babesa eskatzeko arrazoiek bat etorri behar dute Asilo-eskubi-
dea eta babes subsidiarioa arautzen dituen Legean (urriaren 30eko 12/2009) 
jatorrizko herrialdean jazarpena jasateko beldur sendotzat jotzen diren 
arrazoiekin, betiere arraza, erlijioa, nazionalitatea, iritzi politikoak, talde sozial 
jakin bateko kide izatea, generoa eta/edo adina, eta sexu-orientazioa 
direla-eta. Eskaera aurkezteak errefuxiatu-izaera aitortzeko eta babes
subsidiarioa emateko erabakigarriak diren inguruabarrak baloratzea dakar.

Zenbat denbora behar da nazioarteko babes-eskaera ebazteko? 
Espainian nazioarteko babesa eskatzeko arrazoiak ikertzea ez da erraza; 
horretarako, denbora asko ez ezik, jatorrizko herrialdeko eta helmugako 
herrialdeko agintarien artean lankidetza handia ere behar dira; beraz, hainbat 
hilabetez luza daiteke prozesu hori, azken erantzuna jaso arte. Erabakia 
aldekoa bada, atzerritarra errefuxiatutzat edo babes subsidiarioaren 
eraginpeko pertsonatzat hartuko da. Erabakia ezezkoa bada, atzerritarrak 
Espainiatik joan egin beharko du, bizileku-baimenen bat ez baldin badu. Dena 
den, beti jar daiteke errekurtso administratibo edo judizial bat ebazpen 
ukatzailearen aurka.

GIBa izatea eta jatorrizko herrialdean erretrobirusen aurkako 
botikak eskuratzeko aukerarik ez izatea nazioarteko babesa 
eskatzeko baliozko arrazoia al da? 
Ez. GIBa izateak ez du inolako garrantzirik nazioarteko babesa eman ala 
ez eman baloratzeko garaian; beraz, osasun-egoera zein den edo trata-
mendu mediko hobeak eskuratu nahi direla aipatzea ez da datu garran- 
tzitsutzat jotzen eskaera egiterakoan.

Zer eskubide dituzte nazioarteko babesa eskatzen dutenek?
Nazioarteko babesa eskatzen dutenek beren eskaera ebatzi arte Espai-
nian egoteko eskubidea dute, betiere Europar Batasuneko beste herrial-
de batek edo Nazioarteko Zigor Auzitegi batek erreklamazioa egin ezean; 
abokatu baten laguntza jasotzeko eskubidea, doan, ordaindu ezin badu 
(Abokatuen Elkargoak edo GKEak); atzerritarrak azalpenak erraz eman 
ditzakeen hizkuntza bateko interpretearen laguntza jasotzeko eskubidea; 
eskaera Iheslarientzako Nazio Batuen Goi Komisarioari (ACNUR) jakina-
razteko eskubidea; espedientearen edukia noiznahi ezagutzeko eskubi-
dea; nazioarteko babesaren eskatzailetzat identifikatzen duen dokumen-
tazioa izateko eskubidea; behar izanez gero, arreta sanitarioa eta presta-
zio sanitarioak jasotzeko eskubidea. Halaber, Espainian lan egiteko 
eskubidea ere badute, nazioarteko babes-eskaera formalizatu eta 6 
hilabete igarotzen direnetik aurrera. 

